
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը (նպատակը).
Հիմք ընդունելով ՀՀ կառավարության 2017 թվականի հունիսի 19-ի թիվ N 646-Ա որոշման 4.3 գլխի 3-րդ կետի 2)-րդ ենթակետը՝ ՀՀ ԱՆ «Ակադեմիկոս Ս. Ավդալբեկյանի անվան առողջապահության ազգային ինստիտուտ» ՓԲԸ-ի կառուցվածքում ստեղծվել է ուղեցույցերի և գործելակարգերի մշակման բաժին: Նոր բաժնի ստեղծման անհրաժեշտությունը պայմանավորված է եղել բուժօգնության որակի բարելավման, բժշկական սխալները նվազեցնելու, առավել տարածված հիվանդությունների կանխարգելման, ախտորոշման, բուժման և վերականգման լավագույն եղանակները առաջադրելու, բուժսպասարկողների կլինիկական գործունեության գնահատմանն/ ինքնագնահատման, բուժաշխատողների կրթության և վերապատրաստման ընթացքում օգտագործելու նպատակով կլինիկական ուղեցույցների, գործելակարգերի ստեղծման անհրաժեշտությամբ: Ուստի արդյունավետության գնահատման ընթացիկ աշխատանքների արդյունքներով՝ առաջարկվում է 2018 թվականի պետական բյուջեի «Առողջապահություն» բաժնի «Առողջ ապրելակերպի խթանման և հանրային իրազեկման ծառայություններ» ծրագրի շրջանակներում ձեռքբերվող վիճակագրական ծառայություններին հատկացված գումարը վերաբաշխել և հատկացնել նորմատիվ իրավական ակտերի մշակման ծառայությունների ձեռքբերմանը։ Մասնավորապես, առաջարկվում է նշված ծրագրի ընդհանուր միջոցներից 20,000.0 հազար ՀՀ դրամը նվազեցնել և ուղղել այդ միջոցները 2018 թվականի պետական բյուջեի «Առողջապահություն» բաժնի «Բժշկական օգնության մասնագիտական, խորհրդատվական և կազմակերպամեթոդական աջակցության ծառայություններ» ծրագրին։ Նշված ծառայությունները նախատեսվում է ձեռքբերել «Ակադեմիկոս Ս.Ավդալբեկյանի անվան առողջապահության ազգային ինստիտուտ» ՓԲԸ-ի կողմից մատուցվող «Առողջապահության բնագավառի նորմատիվ փաստաթղթերի մշակման ծառայություններ»-ի շրջանակում:

Միաժամանակ, Հայաստանի Հանրապետության կառավարության 2017 թվականի հոկտեմբերի 19-ի թիվ N 1327-Ն որոշմամբ կատարվել են փոփոխություններ Հայաստանի  Հանրապետության կառավարության 2002 թվականի օգոստոսի 15-ի N 1301-Ն որոշման մեջ, համաձայն որի լուծարվել են ՀՀ առողջապահության նախարարության աշխատակազմի պետական առողջապահական գործակալության մարզային կենտրոնները և ստեղծվել փորձագիտական գնահատման և մշտադիտարկման բաժիններ, որոնց հիմնական գործառույթն է պետական պատվերի շրջանակներում մատուցվող ծառայությունների դեպք-առ-դեպք ուսումնասիրությունը և գնահատումը։ Այս գործառույթների պատշաճ կատարման համար անհրաժեշտություն է առաջացել վերանայված անձնակազմին ապահովել նորագույն կապի միջոցներով, ձայնագրվող հեռախոսակապով և համաժամանակյա զանգեր ստանալու հնարավորությամբ։ Համաձայն ՀՀ կառավարության 2002 թվականի օգոստոսի 15-ի N 1301-Ն և ՀՀ Վարչապետի 1998 թվականի նոյեմբերի 6-ի N620 որոշումների՝ ՀՀ առողջապահության նախարարության աշխատակազմի պետական առողջապահական գործակալությունում առկա է 70 հաստիք, որից 5-ը տեխնիկական կամ սպասարկող անձնակազմի, իսկ 65-ը՝ հիմնական գործունեությանն առնչվող հաստիքներ են։ Հաշվի առնելով, որ 2017 թվականին ՀՀ առողջապահության նախարարությունն արդեն ներդրել է IP-հեռախոսակապի միասնական համակարգ, անհրաժեշտ է միայն ապահովել աշխատակիցներին հեռախոսներով, որի ձեռքբերման համար առաջարկվում է ճառագայթային անվտանգության հսկողության տակ գտնվող սարքավորումների դոզաչափական աշխատանքներից ի հայտ եկած տնտեսումների հաշվին հատկացնել 2,057.3 հազար դրամ։
2. Ընթացիկ իրավիճակը և խնդիրները. 

ՀՀ առողջապահության նախարարության աշխատակազմի պահպանմանը հատկացված միջոցների արդյունավետ օգտագործման նպատակով /2017թ. վերջին 3 ամիսների ֆիքսված հեռախոսակապի ծախսը կազմել է 200,000 ՀՀ դրամ/, ՀՀ առողջապահության նախարարությունը իրականացրել է հեռախոսների գնման ընթացակարգեր` պայմանով: Անհրաժեշտություն է առաջացել, նշված գնման ընթացակարգերի արդյունքում կնքված պայմանագրերը ուժի մեջ մտցնել` հատկացնել համապատասխան ֆինանսական միջոցներ: Կից ներկայացվում է անհրաժեշտ հեռախոսների քանակի հաշվարկը` պայմանավորված ՀՀ ԱՆ աշխատակազմի պետական առողջապահական գործակալության հաստիքներով:
3. Կարգավորման նպատակը և բնույթը.
Սույն որոշումով նախատեսվում է ծրագրային վերաբաշխումների միջոցով ծրագրերի ընդհանուր միջոցները ուղղել առողջապահության ոլորտի նորմատիվ իրավական ակտերի մշակման հավելյալ ծառայությունների ձեռքբերմանը, ինչպես նաև ՀՀ առողջապահության նախարարության աշխատակազմի պահպանման համար «Կապի ծառայություններ» տնտեսագիտական հոդվածով հատկացված միջոցների արդյունավետ օգտագործմանը:
4. Նախագծի մշակման գործընթացում ներգրավված ինստիտուտները և անձինք.

Իրավական ակտի նախագիծը մշակվել է Հայաստանի Հանրապետության առողջապահության նախարարության աշխատակազմի ֆինանսատնտեսագիտական վարչության կողմից:
5. Ակնկալվող արդյունքը.

Առողջապահության ոլորտի նորմատիվ իրավական ակտերի մշակման հավելյալ ծառայությունների ձեռքբերում և ՀՀ առողջապահության նախարարության աշխատակազմի՝ վարչական սարքավորումներով ապահովում:
